
Avropa Birliyi (AB)

AB-də genetik cəhətdən dəyişdi-
rilmiş qarğıdalı və kalışın satışına 
qoyulmuş qadağa ABŞ ixracatçı-
larına daha çox zərbə endirir. İs-
paniya və Portuqaliyada onların 
AB-yə daxil olması ilə əlaqədar 
olaraq ABŞ-a dəyəcək zərəri ört-
mək üçün bağlanmış müqaviləyə 
əsasən müəyyənləşdirilmiş kvota 
çərçivəsində bu növ kənd təsər-
rüfatı məhsullarına qarşı aşağı 
salınmış tariflər fəaliyyət göstərir. 
Lakin bu məhsulların ABŞ-dan İs-
paniya və Portuqaliyaya ixracına 
çoxlu maneələr var. Bu, yeni tex-
nologiyalar əsasında hazırlanmış 
məhsulların bazara buraxılması 
sahəsindəki tənzimləmə sistemi-
nin təkmil olmamasının nəticəsi-
dir. Həmçinin, ABŞ-dan müxtəlif 
dezinfeksiya edilmiş mallar əsa-
sında emal olunmuş toyuq, ət və 
ət məhsullarının ixracı da çətindir. 
Bir çox sanitar, ekoloji və təh-
lükəsizlik tələbləri də ixracatçı-
lara problemlər yaradır. Belə ki, 
AB tərkibində məsaməli ensefalit 
daşıyıcıları olan ət məhsullarının 
istehsalı və bazara buraxılışı ilə 
əlaqədar olaraq Avropa istehsalçı-
larına qarşı tələblərini artırıblar ki, 
bu da bilavasitə üçüncü ölkələrin 
istehsalçılarına zərbə vurur. Bun-
dan əlavə, AB coğrafi baxımdan 
hansı məhsulların onun daxili 
tələblərinə cavab verdiyini seçmək 
hüququnu özündə saxlayır. AB-də 
elektrik malları və avadanlıqla-
rının tərkibində qurğuşun, kad-
mium və s.-nin olmasını qadağan 
edən direktiv qəbul olunub. Bir 
çox ölkələrdə (Finlandiya, İsveç) 
tərkibində ozon qatının deşilmə-
sinə gətirib çıxaran maddələr olan 
soyuducuların ixracına qadağa 
qoyulub ki, bu da ABŞ ixracatçıla-
rına mənfi təsir edir.
Bir çox hallarda AB-nin sərt ad-
dımları elmi, tibbi və ekoloji 
baxımdan əsaslandırılır və rəqib-
lərin daxili bazardan sıxışdırıl-
ması təəssüratı yaradır. Məsələn, 
yeni qaydaya görə, üçqat super-
fosfat gübrəsinin suda həll olma-
sı 93% olmalıdır. Bunun üçün heç 
bir elmi əsas olmasa da, bu tələbə 
əməl etmədən gübrəni markala-
maq və AB bazarlarında satmaq 
olmaz. Formal olaraq daha az həll 
olma dərəcəsi ilə də gübrələri sat-

maq olardı. Lakin onların satışı və 
qiyməti aşağı olduğundan bu, dis-
kriminasiya effekti yaradır.
Elektrik malları və avadanlıqları 
tərəfindən buraxılan kiçik tezlikli 
şüalanmalara qarşı məhdudiyyət-
lərin tətbiqinin heç bir elmi əsa-
sı yoxdur. Belə məhdudiyyətlər  
üçüncü ölkələri AB-yə ixrac olu-
nan mallarına yenidən baxmağa 
məcbur edir ki, bu da milyardlarla 
dollara başa gəlir. Yaxın dövrlərdə 
elektromaqnit sahələri tərəfindən 
yaradılan şüalanmaya qarşı  stan-
dartlar baxımından da sərt tədbir-
lər görüləcək. Milli istehsalçıların 
artıq bu tələblərə əməl etdiyini 
nəzərə alsaq, onda aydın olur ki, 
ilk dövrlərdə bu daxili bazarın qo-
runmasına xidmət edəcəkdir. 
İstehsal olunmuş malın texnologi-
yasına standartların və tələb-
lərin tətbiqi üçüncü ölkələrə 
qarşı diskriminasiya yaradır. 
Belə diskriminasiya xü-
susən yeyinti sənayesində 
daha çox yayılıb. Şərab ba-
zarı buna əyani misaldır. 
Şərab idxalı və satışı onun 
AB-dəki təcrübəyə uyğun 
olaraq istehsalını tələb edir. 
Ona görə də AB-də xarici 
şərabların idxalı və satışı 
müvəqqəti istisnalar şəra-
itində ola bilər. Müstəsna 
hallarda belə müvəqqəti 
istisnalar ABŞ-a öz şərabını 
AB-də satmağa imkan ve-
rir.
AB-də televiziya, telekom
munikasiya, poçt və hüqu
qi xidmətlər sahəsində 
mövcud olan maneələr 
üçüncü ölkələrdə, xüsusən 
ABŞ-da ciddi narahatlıq 
doğurur:
Televiziya (televerilişlər). 
1989-cu ildə AB-də televi-
ziya efirində vaxtın böyük hissə-
sinin Avropa proqramları tərəfin-
dən alınması haqqında direktiv 
qəbul edilmişdir. 1993-cü ildə bü-
tün AB ölkələri bu direktivi qa-
nunverici aktların tərkibinə daxil 
edərək üçüncü ölkələrə zərbə en-
dirmiş oldular. Bundan əlavə, AB-
nin bir çox ölkələrində teleproq-
ramlarla maneəsiz mübadiləyə 
qadağa qoyan qanunlar fəaliyyət 
göstərir. Fransada efir vaxtının 
60%-də Avropa verilişləri göstəril-
məli, fransız verilişlərinə isə 40% 

yer ayrılmalıdır. Bu, təkcə ümumi 
deyil, praym-tayma da aid edilir 
və ABŞ-a daha çox zərbə vurur. 
Avropa verilişlərinin verilməsinə 
qarşı kvotaların tətbiqinə İtaliya 
və İspaniyada da rast gəlmək olar. 
Həmçinin, onların kinoteatrlarda 
Avropa filmlərinin göstərilməsinə 
də kvotalar tətbiq olunur.
Telekommunikasiya xidmətləri. 
Bu bazarın liberallaşdırılmasına 
80-ci illərin sonlarından başlanılıb. 
ÜTT çərçivəsində əldə olunmuş 
razılaşmaya əsasən, AB-nin bütün 
ölkələri bu sahədə bazarın açıqlı-
ğına xidmət etməli və üçüncü ölkə 
operatorları üçün milli rejim tətbiq 
etməli idilər. 2000-ci ilin iyulunda 
AB telekommunikasiya xidmətləri 
sahəsində ümumi rəqabət prinsip-
lərini bərqərar etmək məqsədilə 

yeni tənzimləmə metodlarının iş-
lənib hazırlanmasını təklif edib. 
Buna baxmayaraq, AB çərçivəsində 
liberallaşdırma və ümumiləşdirmə 
çox qeyri-bərabər gedir. 
Bu sahədə əsas problem milli ka-
nallardan birgə istifadədir. Bir çox 
ölkələrdə əvvəlki kimi milli inhi-
sarlara üstünlük verilir. Bundan 
əlavə, üçüncü ölkələr üçün lisen-
ziyalaşdırma prosesinin çətin və 
çox vaxt aparması, icarə kanalla-
rının gec təqdim olunması, rabitə 
xidmətlərində tarif limitlərinin və 

qoşulma sistemində diskriminasi-
ya hallarının mövcudluğu da ma-
neələrin yaradılmasına səbəb olur. 
AB-nin bir çox ölkələrində üçüncü 
ölkələrin şirkətləri milli inhisarlar 
tərəfindən sıxışdırılır. Fransada 
France Telecom üçüncü ölkələ-
rin lisenziya almamış şirkətləri 
ilə şəbəkəyə qoşulma barədə hər 
hansı müqavilə bağlamaqdan im-
tina edir. Onların lisenziya alma-
sı üçün təqdim olunacaq ərizə-
də biznes-planın tərtib olunması 
haqqında informasiya da olmalı-
dır. Almaniyada lisenziya alışı bir 
çox AB ölkələrindən baha başa gə-
lir ki, bu da daxili bazarın səmərə-
li qorunmasına xidmət edir. Deut-
sche Telecom səmərəli surətdə 
müxtəlif məhdudiyyətlər təcrübə-
sindən istifadə edir.

Poçt xidməti. AB-də mövcud olan 
bir çox poçt inhisarları daxili ba-
zara girişi çətinləşdirir və rəqabət 
üçün qeyri-bərabər şərait yaradır. 
Avropa komissiyası tərəfindən 
irəli sürülmüş inhisarların əlində 
olan bir çox xidmətlərin məhdud-
laşdırılması təklifi müxalifət tərə-
findən güclü tənqid olunmuşdur.
Hüquqi xidmətlər. Avstriyada xa-
rici və beynəlxalq hüquq sahəsin-
də konsultativ xidmətləri yalnız 
Avstriya Hüquqşünaslar Assosia-
siyasına daxil olan hüquqşünaslar 

göstərə bilərlər. Bu assosiasiyaya 
yalnız Avstriya vətəndaşları daxil 
ola bilərlər. Danimarkada yer-
li hüquqşünaslar assosiasiyasına 
daxil olmayan xarici hüquqşünas-
lar xarici müştərilərə beynəlxalq 
hüquq sahəsində məsləhətlər verə 
bilməzlər. Bundan əlavə, xarici fir-
ma tərəfindən öz adından istifadə 

etmə, reklam və Danimar-
ka hüquqşünaslar birliyinə 
daxil olma sahəsində məhd-
diyyətlər mövcuddur. 
Fransada üçüncü ölkələrin 
firmalarına öz ölkələrində 
tanınan ad altında firma 
açmaq, yerli hüquqşünas-
larla birgə müəssisə yarat-
mağa icazə verilmir. Belə 
hal İtaliyada da mövcud-
dur. Bundan əlavə, müştə-
rilərini məhkəmədə yalnız 
İtaliya Hüquqşünaslar As-
sosiasiyasının üzvü olan 
ölkələr (xüsusi halda AB 
ölkələrinin hüquqşünasla-
rı) təmsil edə bilərlər. Ox-
şar hallar mühasibat və au-
ditor xidmətləri sahəsində 
də mövcuddur. 
Bir çox hallarda avropalılar 
daxili bazarın qorunması 
sahəsindəki addımlarını 
AB-nin iri tərəf müqabillə-
ri, xüsusən ABŞ-ın hərəkət-
lərinə cavab reaksiyası 

kimi qələmə verirlər. 2001-ci ilin 
iyulunda hazırlanan Avropa ko-
missiyasının 17-ci illik hesabatı 
ABŞ-da AB ixracatçılarının qar-
şılaşdığı problemlərin təhlilinə 
həsr olunmuşdu. Hesabat AB-nin 
ümumi siyasət konteksti çərçivə-
sində hazırlanmışdı.
Avropa Komissiyası tərəfindən 
amerikalılara qarşı çoxlu irad-
lar vardır. Avropalıların nöqte-
yi-nəzərincə AB ilə ABŞ arasındakı 
ticarət münasibətlərindəki ziddiy-
yətlər onların qanunvericiliyin-

dəki eksterritoriallıqla bağlıdır: 
onların ticarət qanunvericiliyində 
ayrı-ayrı ölkələr və şirkətlərə qar
şı birtərəfli tədbirlərin görülməsi 
(ticarət qanunvericiliyindəki nor-
ma); ABŞ-da kənd təsərrüfatı, 
yüngül sənaye, zərgərlik məmu-
latları, dəri və şüşə məmulatları, 
yük maşınları, avtovaqonlar və 
digər mallara münasibətdə idxal 
rüsumlarının mövcudluğu; ABŞ-
da gömrük sisteminin mürək-
kəbliyi bir çox hallarda malların 
AB-nin istehsalı kimi tanınmasına 
imkan vermir; ABŞ  qanunvericili-
yində «milli maraqlar» anlayışının 
aydın açıqlanmaması bir çox hal-
larda proteksionist tədbirlərdən 
istifadə olunmasına səbəb olur.
Bundan əlavə, ABŞ federal stan-
dartları Avropa istehsalçılarının 
bilavasitə maraqlarına toxunur. 
Onlar beynəlxalq norma və stan-
dartlardan fərqlənir və Avropa 
standartları ilə hazırlanmış mal-
ların ABŞ bazarlarına daxil olma-
sına maneəçilik törədir. Əczaçılıq 
şirkətləri tərəfindən dərmanların 
satışı üçün ərzaq və tibb məhsul-
larının keyfiyyətinə nəzarət idarə-
sindən razılığın alınması illərlə çə-
kir. Kənd təsərrüfatı məhsullarının 
konkret sanitar normalara əməl 
etməsi, avropalıların fikrincə, əsas-
sızdır. ABŞ-da fəaliyyət göstərən 
patent sistemi dünyada qəbul olun-
muş ümumi praktikadan fərqlənir. 
Həmçinin, ABŞ-da dövlət sifarişlə-
rinin paylanması sistemi də AB-də 
narahatlıq doğurur.
Beləliklə, AB ilə üçüncü ölkələr 
arasındakı ticarət münasibətləri 
ziddiyyətlidir və tez-tez bir-bir-
lərini qarşılıqlı surətdə proteksio-
nizm tətbiq etməkdə ittiham edir-
lər.

Mansur Mədətov,
iqtisad üzrə fəlsəfə doktoru

1986-2011-ci illərdə kənd təsərrüfatı istehsalçılarının
 dəstəklənməsi, ümumi gəlirlərdən %-lə

Ölkələr
İllər

1986 2005 2006 2007 2008 2009 2010 2011
Avstraliya 13,0 3,6 4,5 5,1 4,4 3,1 2,6 3,0
Kanada 37,4 21,3 20,9 16,5 13,3 17,4 16,7 14,2
Çili m/y 5,0 4,2 3,7 3,4 5,5 3,4 3,5
İslandiya 75,6 66,9 64,5 55,5 52,4 51,3 47,1 43,7
Yaponiya 65,1 53,8 51,6 46,7 48,3 49,0 53,3 51,6
Cənubi 
Koreya 64,5 59,7 58,6 57,4 45,5 50,9 44,8 53,3

Meksika 3,6 12,9 13,2 13,0 12,0 13,8 11,9 11,6
Yeni 
Zelandiya 19,7 1,3 0,9 0,7 0,6 0,4 0,5 0,8

Norveç 69,6 66,8 64,1 54,6 59,4 61,2 60,8 57,7
İsveçrə 74,5 66,1 65,3 48,8 56,0 60,3 53,5 54,4
Türkiyə 17,3 33,2 33,4 26,2 26,3 28,4 25,5 20,2
ABŞ 24,1 15,3 11,2 10,0 8,8 10,6 7,7 7,7
AB 38,6 30,4 29,0 23,5 22,0 23,3 19,8 17,5

Daxili bazarımızı qorumaq üçün əlavə tədbirlər 
görülməlidir və burada çox çevik siyasət aparılmalıdır. 

Biz vaxt itirməməliyik. Bu məsələlər çox operativ şəkildə həll 
edilməlidir. Görəndə ki, biz hansısa məhsulla özümüzü tam 
100 faiz təmin edirik, dərhal o məhsula rüsum qalxmalıdır. 
Nəinki bu sahədə, bütün sahələrdə çox operativ, çevik siyasət 
aparılmalıdır.

İlham Əliyev

2016-cı ildə Türkiyə iqtisadiyyatı-
na xarici investorlar tərəfindən 6,724 
mlrd. dollarlıq investisiya yatırılıb. 
"Anadolu" agentliyi xəbər verir ki, ya-
tırımların 30%-i ilin sonunda gerçək-
ləşib.
Ötən ilin dekabrında Türkiyə iqtisa-
diyyatına 1,991 mlrd. dollarlıq inves-
tisiya qoyulub ki, bu da 17 illik rekord 
hesab olunur. Ötən ilin son ayında 
yatırılan investisiyanın həcmi noyabr 

ayı ilə müqayisədə 
4,5 dəfə, 2015-ci ilin 
dekabr ayı ilə müqa-
yisədə isə 37,4% çox-
dur.
Qeyd edək ki, 2015-
ci ildə Türkiyə iq-
tisadiyyatına 12,1 
mlrd. dollarlıq in-
vestisiya yatırılıb.
Ötən il Türkiyəyə ən 
çox investisiya yatı-
ran Avropa ölkələri 
olub. "Köhnə qitə"-

nin ölkələri toplamda Türkiyəyə  
4,265 mlrd. dollarlıq investisiya edib. 
Müqayisə üçün qeyd edək ki, 2015-ci 
ildə Avropa ölkələri Türkiyəyə 7,98 
mlrd. dollarlıq investisiya yatırıb.
Avropa ölkələri arasında 2016-cı il 
ərzində Türkiyəyə ən çox Böyük Bri-
taniya investisiya qoyub. Hesabat 
dövründə Böyük Britaniyanın qardaş 
ölkəyə yatırdığı investisiyanın həc-

mi 961 mln. dollar həcmində olub. 
Böyük Britaniyanı 956 mln. dollarlıq 
göstərici ilə Hollandiya izləyib. Üçün-
cü yerdə 430 mln. dollarlıq investisi-
ya ilə Almaniya qərarlaşıb. Dördüncü 
yeri Türkiyə iqtisadiyyatına 409 mln. 
dollarlıq investisiya qoyan İspaniya 
tutub.
Hesabat dövründə Asiya ölkələri Tür-
kiyəyə 2 mlrd. dollarlıq investisiya 
yatırıb. Asiya ölkələri arasında Azər-
baycan mütləq liderdir. Asiya ölkələri 
arasında Türkiyəyə ən çox Azərbay-
can investisiya yatırıb. Ötən il ərzin-
də Azərbaycan qonşu ölkəyə 652 mln. 
dollar həcmində investisiya qoyub. 
Azərbaycanı 375 mln. dollarlıq yatı-
rımla Qətər təqib edib.
2016-cı ilin dekabrın Böyük Britaniya 
Türkiyə iqtisadiyyatına 444 mln. dol-
lar, Hollandiya 394 mln. dollar, Çin 
300 mln. dollar, Qətər 285 mln. dollar, 
Azərbaycan isə 175 mln. dollar yatı-
rıb.

“TurStat” agentliyi Rusiya turistləri 
üçün 2016-cı ildə ən populyar xarici 
ölkələrin adlarını açıqlayıb.
2016-cı ildə Azərbaycan rusiyalı tu-
ristlər arasında populyarlığına görə 
ilk onluğa düşüb. Belə ki, ötən il Ru-
siyadan ölkəmizə 740 min turist gəlib. 
Azərbaycana gələn xaricilər arasında 

rusiyalı turistlər birinci yeri tutur.
“TurStat”ın araşdırmasına görə, Tu-
nis, Mərakeş, Kipr, Kuba və Vyetnam 
2016-cı ildə Rusiyadan gediş turizmi-
nin ən yüksək artım tempini göstərib. 
Moskva, Sankt-Peterburq və Soçi tu-
ristlərin ən çox üz tutduqları şəhərlər 
hesab edilib.

Azərbaycanda fəaliyyət göstərən kom-
mersiya banklarının xarici öhdəlikləri-
nin həcmi bu il yanvarın 1-nə 7 milyard 
224,8 milyon manat (təxminən 4,2 mil-
yard dollar) təşkil edib.
Bu, ötən il dekabrın 1-i ilə müqayisədə 
185,7 milyon manat və ya 2,64% çoxdur. 
Son 1 ildə isə bankların xarici öhdəlik-

ləri 979,7 milyon manat (təxminən 570 
milyon dollar) və ya 11,94% azalıb. He-
sab edilir ki, xarici öhdəliklərinin dekabr 
ayında artması manatın məzənnəsinin 
zəifləməsi ilə bağlıdır. Milli valyuta ucuz-
laşmaqda davam etdiyi üçün xarici öh-
dəliklərin bu ilin yanvar ayında da artım 
nümayiş etdirməsi proqnozlaşdırılır.

2017-ci il yanvarın 1-i vəziyyətinə ölkə 
iqtisadiyyatında muzdla çalışan işçilə-
rin sayı 1 milyon 514,0 min nəfər ol-
muş, onlardan 889,9 min nəfəri iqtisa-
diyyatın dövlət sektorunda,  624,1 min 
nəfəri isə qeyri-dövlət sektorunda fəa-
liyyət göstərmişdir. Muzdla işləyən-
lərin 22,2 faizi təhsil, 19,3 faizi ticarət; 
nəqliyyat vasitələrinin təmiri, 12,8 
faizi sənaye, 8,8 faizi əhaliyə səhiyyə 

və sosial xidmətlərin göstərilməsi, 7,1 
faizi dövlət idarəetməsi və müdafiə; 
sosial təminat, 5,9 faizi tikinti, 4,6 faizi 
nəqliyyat və anbar təsərrüfatı, 3,7 faizi 
peşə, elmi və texniki fəaliyyət, 3,1 faizi 
kənd təsərrüfatı, meşə təsərrüfatı və 
balıqçılıq, 1,7 faizi maliyyə və sığorta 
fəaliyyəti, 10,8 faizi isə iqtisadiyyatın 
digər sahələrində məşğul olmuşlar.
2016-cı ilin yanvar-dekabr aylarında 

ölkə iqtisadiyyatında muzdla çalışan 
işçilərin orta aylıq nominal əməkhaqqı 
əvvəlki ilin müvafiq dövrünə nisbətən 
6,9 faiz artaraq 498,6 manat olmuşdur.
İqtisadiyyatın mədənçıxarma sənaye-
si, maliyyə və sığorta fəaliyyəti, peşə, 
elmi və texniki fəaliyyət, tikinti, eləcə 
də informasiya və rabitə sahələrində 
orta aylıq nominal əməkhaqqı daha 
yüksək olmuşdur.

2017-ci ildə Azərbaycanda Sahibkarlığa 
Kömək Milli Fondunun (SKMF) kredi-
ti hesabına tikilən 65 istehsal və emal 
müəssisəsi istifadəyə veriləcək. Bu 

barədə SKMF-dən məlumat verilib.
"Bu il Azərbaycanda fondun vəsait-
ləri hesabına inşa edilən 65 istehsal, 
emal və infrastruktur müəssisəsinin 
işə salınması planlaşdırılır", - deyə 
məlumatda bildirilir. Son illər ərzin-
də 410 investisiya layihəsinin reallaş-
dırılması üçün SKMF-nin xətti ilə 1,3 
mlrd. manat güzəştli kredit ayrılıb. 
"Ümumi dəyəri 2,7 mlrd. manat təş-

kil edən bu layihələr çərçivəsində artıq 
345 müəssisə işə salınıb", - deyə məlu-
matda qeyd edilir.


